Егер тағамы бар ыдыстың бетін жабуды ұмытсаң, не істеу керек?

Аса Мейірімді, ерекше Рахымды Аллаһтың атымен

Әлемдердің Раббысы - Аллаһқа мақтау-мадақтар, пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!

Ал содан кейін:

Мүмкін біздің көбіміз мына хадисті оқыған шығармыз:

Жәбирдің (Аллаһ оған разы болсын) сөздерінен Пайғамбардың (оған Аллаһтың игілігі мен сәлемі болсын) былай дегені жеткізіледі: "Әрі Аллаһтың атын зікір етіп торсығыңның (ауызын) байла, әрі ыдысыңды Аллаһтың атын зікір етіп жап, (ал егер жабатын ештеңе болмаса) оның үстіне көлденеңінен бір нәрсе қой". Әл-Бухари 3280.

Ал Муслимде келетін хадистің басқа нұсқасында былай делінген: "Ыдыстарыңды жабыңдар, суы бар ыдысты жабыңдар, ақиқатында, жылдың ішінде ауру түсетін түн бар әрі суы бар қандай да бір пиала немесе ыдыс жабылмаған болса, ол (ауру) міндетті түрде соған сіңеді".
Әрі бізде осыған байланысты "Ал егер тағамды немесе суы бар ыдысты бір нәрсемен жабуды ұмытсақ не істейміз? Оны тастау керек пе?" деген сұрақ туындайтын.
Мен осы сұрақты ұлы ғалым-мухаддис Абдул-Мухсин Аббад әл-Бадрға қойдым әрі ол: "Бұл тамақты тастаудың қажеті жоқ, онымен қоректенсең болады, өйткені сен осы аурудың қай түні түсетінін анық білмейсің ғой", - деді.
Мен одан: "Егер адам ыдысты жаппаса, күнә алады ма?", - деп сұрадым. Ол: "Жоқ, себебі бұл Пайғамбардың (оған Аллаһтың игілігі мен сәлемі болсын) әдебінен. Алайда адам Пайғамбар (оған Аллаһтың игілігі мен сәлемі болсын) бұйырғандай осылай істеуге тырысуы қажет", - деді.
Шейх Ибн Усайминге: "Егер адам ұмытшақтығымен немесе немқұрайлығымен тамақты жабылмаған күйі қалдырса, сөйтіп егер ол сақтық ретінде оны (жемей) қалдырса, онда бұл ысырапшылдық болып есептеледі ме?", - деп сұрақ қойылды.
Бұған ол хадистің айқын мағынасынан ол оны тастамауы керектігі келіп шығатынын, себебі сақтық шарасы (келген зиянан) алшақ болуда және құтылуда емес, (келуі мүмкін болған зияннан) қорғануда болатындығын айтып жауап берді. «Бұл мәселеде сен аурудың түскен-түспегенін білмейсін, - деді ол, - сондықтан (ол тамақты) тастама әрі оны пайымыңның себебінен (жемей) қалдырма». («Шарх Муслим», №6, «Б», 06:38).

Әрі соңында әлемдердің Раббысы - Аллаһқа мақтау-мадақтар болсын!
Алынған дереккөз: «Праведная мусульманка» сайты

Қазақ тіліне орыс тілінен аударған «Абу Ханифа мирасы» сайтының редакциясы
